
POSTGERPETIK TRIGEMINAL NEVRALGIADA BEMORLAR NEVROLOGIK STATUSI 
XUSUSIYATLARI
Rasulova R.P., Kuranbayeva S.R.
ХАРАКТЕРИСТИКА НЕВРОЛОГИЧЕСКОГО СТАТУСА БОЛЬНЫХ С ПОСТГЕРПЕТИЧЕСКОЙ 
ТРИГЕМИНАЛЬНОЙ НЕВРАЛГИЕЙ
Расулова Р.П., Куранбаева С.Р.
CHARACTERISTICS OF THE NEUROLOGICAL STATUS OF PATIENTS WITH POSTHERPETIC 
TRIGEMINAL NEURALGIA
Rasulova R.P., Kuranbaeva S.R.
Toshkent tibbiyot akademiyasi Termiz filiali, Toshkent tibbiyot akademiyasi 

Цель: оценка неврологического статуса у больных с постгерпетической невралгией тройничного нерва. 
Материал и методы: под наблюдением был 51 больной, из них 17 (33,3%) мужчин и 34 (66,7%) женщины. 
Всем пациентам проводилось общесоматическое и неврологическое обследование. Для определения ней-
ропатической природы болевого синдрома использовали вопросники PainDetect и DN4. Астенические рас-
стройства оценивали по шкале субъективной оценки астении MFI-20. Результаты: постгерпетическая 
невралгия тройничного нерва с вирусами группы герпеса характеризуется формированием выраженного 
нейропатического болевого синдрома дерматомной локализации, повышением уровня общей, физической и 
психической астении, сильной тревожности. Выводы: у больных постгерпетической невралгией тройнич-
ного нерва с коморбидной герпетической инфекцией достоверно снижается качество жизни, что связано с 
высокоинтенсивным нейропатическим болевым синдромом, локализованным в области высыпаний.

Ключевые слова: вирусы группы герпеса, постгерпетическая тригеминальная невралгия, нейропатиче-
ская боль (HAM-A), психическая астения, тревога. 

Objective: To assess the neurological status in patients with postherpetic trigeminal neuralgia. Material and 
methods: 51 patients were under observation, of which 17 (33.3%) were men and 34 (66.7%) were women. All pa-
tients underwent general somatic and neurological examination. PainDetect and DN4 questionnaires were used to 
determine the neuropathic nature of the pain syndrome. Asthenic disorders were assessed using the MFI-20 subjective 
assessment of asthenia. Results: Postherpetic trigeminal neuralgia with herpes group viruses is characterized by the 
formation of a pronounced neuropathic pain syndrome of dermatomal localization, an increase in the level of general, 
physical and mental asthenia, and severe anxiety. Conclusions: In patients with postherpetic trigeminal neuralgia 
with comorbid herpes infection, the quality of life is significantly reduced, which is associated with a high-intensity 
neuropathic pain syndrome localized in the rash area.

Key words: herpes group viruses, postherpetic trigeminal neuralgia, neuropathic pain (HAM-A), mental asthenia, 
anxiety.

Gerpes guruhi viruslari (GGV) va ular bilan bog‘liq 
kasalliklarning epidemiologiyasi masalalari na-

faqat O‘zbekistonda, balki dunyoning ko‘pgina mam-
lakatlarida ham yetarlicha o‘rganilmagan. Hozirgi va-
qtda mahalliy va xorijiy mualliflarning ma‘lumotlariga 
ko‘ra, butun dunyoda gerpes guruhi viruslari infektsi-
yasining barqaror o‘sishi qayd etilgan, bu esa o‘z navbati-
da bemorning markaziy va periferik asab tizimining shi-
kastlanishiga olib keladi. Gerpes guruhi viruslari jamiyat 
uchun muhim ijtimoiy va iqtisodiy yo‘qotishlar bilan 
bog‘liq – asosan bemorning mehnat qobiliyatini yo‘qoti-
shi, uzoq muddatli, doimiy va tez-tez terapivtik aralashu-
vga chidamli bo‘lgan og‘riqlar tufayli kundalik faoliyat-
dagi cheklovlardir.  

Gerpes guruhi viruslarining neyrotoksik ta’siri hu-
jayra DNKsi sintezining pasayishiga, neyronlardagi me-
tabolik jarayonlarning faolligining pasayishiga olib ke-
ladi (glikoliz va oksidlovchi fosforlanish sekinlashadi va 
Krebs sikli fermentlarining faolligi buziladi). Bularning 
barchasi apoptoz jarayonlarining tezlashishiga, hu-
jayralarning fenotipik xususiyatlarining o‘zgarishiga va 

markaziy asab tizimida surunkali yallig’lanish jarayonin-
ing shakllanishiga yordam beradi.

Gerpes viruslarining kranial nervlarga ta’sir qilish eh-
timoli va keyinchalik perinevral tarqalishi og’ir funktsional, 
organik va kosmetik buzilishlarga olib keladi. Infektsiyadan 
so‘ng, inson organizmidagi oddiy gerpes virusining (OGV) 
past virulentli shtammlari yashirin holatga o‘tadi va marka-
ziy asab tizimining (MAT) sezgir ganglionlarida provi-
rus bosqichida bo‘ladi: trigeminal, lumbosakral, sakral. 
Postgerpetik trigeminal nevralgiya o‘tkir Gerpesvirus in-
fektsiyalaridan bir hafta yoki 1-2 oydan so‘ng rivojlanadi. 
Gerpesvirus infektsiyalari ko‘pincha uch shoxli nervning 1 
– tarmog‘ini zararlaydi va toshmalar peshonaning bir to-
monida va ko‘z atrofida paydo bo‘ladi.

Trigeminal nevralgiya (TN) insoniyatga ma‘lum 
bo‘lgan eng og‘ir og‘riq sifatida tavsiflanadi. Og‘riq odat-
da pastki yuz va jag‘ga ta‘sir qiladi, bazida u burun atro-
fidagi va ko‘z usti sohasida kuzatiladi. Elektr toki urishi-
ga o‘xshash bu kuchli, pichoq sanchgandek, peshona, 
yonoq va pastki jag‘ga shoxlarni yuboradigan trigeminal 
nervning ta‘sirlanishi tufayli yuzaga keladi. Uch shox-
li nervning postgerpetik nevralgiyasi og‘ir kechuvchi 

nevralgiyalar guruhiga kiradi. Virusning qayta faollash-
ishi somatosensor asab tizimining shikastlanishiga olib 
keladi, bu esa o‘z navbatida neyropatik og‘riqning rivo-
jlanishiga olib keladi. Bemorlarning hayot sifatini o‘rgan-
ish dolzarb muammo hisoblanadi, chunki u bemor faoli-
yatining ko‘plab sohalariga ta‘sir qiladi].

Tadqiqot maqsadi
Рostgerpetik trigeminal nevralgiada bemorlar nev-

rologik statusi xususiyatlarini aniqlash.
Tadqiqot materiallari va usullari
Tadqiqot 51 nafar bemorni tekshirish ma‘lumotlari-

ga asoslandi, shu jumladan 17 erkak (33,3%) va 34 ayol 
(66,7%).

Barcha bemorlar umumiy somatik va nevrologik 
tekshiruvdan o‘tkazildi. Og‘riq sindromining neyropatik 
xususiyatini aniqlash uchun PainDetect va DN4 so‘rov-
nomalari ishlatilgan. Astenik buzilishlar MFI-20 sub‘ek-
tiv asteniya reyting shkalasi yordamida baholandi.

Barcha bemorlar anketalar va shkalalar (DN4, Pain 
Detect) yordamida neyropatik og‘riqning og‘irligini hi-
sobga olgan holda klinik va nevrologik tekshiruvdan 
o‘tkazildi. Hayot sifati SF-36 anketasi yordamida ba-
holandi. Gamilton xavotirni baholash shkalasi (HAM-A) 
bo‘yicha bemorlarning emotsional holati baholandi.

Nazorat guruhi bir xil jins va yoshdagi 20 nafar de-
yarli sog‘lom odamdan iborat edi.

Raqamli material o‘zgaruvchanlik statistikasi usuli 
bilan qayta ishlandi.

Tadqiqot natijalari
Anketalar va shkala qo‘llash natijasida 48 bemor-

da (94,1%) nevropatik og‘riqlar aniqlandi. 4,5±0,2 kun 
davomida og‘riq sohasida toshmalar paydo bo‘ldi. 26 be-
morda (52,0%) og‘riq va toshmalar peshonaning bir to-
monida va ko‘z atrofida, 14 tasida (27,4%) yuzda burun 
qirralarida, 7 tasida (13,7%) - bo‘yin sohasida va 3 tasi-
da (5,9%) bel sohasida lokalizatsiyalangan (1-rasm).

1-rasm. Gerpetik toshmalarning lokalizatsiyasi, %.
Og‘riq sindromi kechalari va turli ta‘sirlantirishlar 

(sovuq, taktil, barometrik, kinestetik) ta‘sirida kuchayib bor-
di. Istisnosiz, barcha bemorlar (100%) toshmalar paydo 
bo‘lgan joylarda og‘riqni boshdan kechirdilar, 76,2% odam-
lar paresteziyani boshdan kechirdilar.

Neyropatik og‘riq DN4 so‘rovnomasi (o‘rtacha ball 
7,1±1,2 ball) va Pain Detect shkalasi bo‘yicha 20,1±4,9 
ball asosida tasdiqlangan.

Kasallikning o‘tkir davridagi 51 nafar bemor o‘rtasida 
DN4 so‘rovnomasi natijalariga ko‘ra, suhbat davomida quy-
idagilar aniqlandi: kuyish hissi – 46 bemorda (90,2% hol-
larda); sovuqning og‘riqli hissi - 8 bemorda (15,7%); elektr 
toki urishi hissi – 39 bemorda (76,4%); chimchilash, chumo-
li yurganlik hissi – 37 bemorda (72,5%); sanchuvchi – 41 be-
morda (80,4%); uvishish – 27 bemorda (52,9%); qichishish 
- 33 bemorda (64,7%).

Tekshiruvda neyropatik og‘riqning quyidagi ob‘ektiv 
belgilari aniqlandi: 15 bemorda (29,4%) teginish sezgirlig-
ining pasayishi; sanchishga sezgirlikning pasayishi – 44 be-
morda (86,3%); allodiniya – 42 bemorda (82,4%).

MFI-20 so‘rovnomasi bo‘yicha asteniyaning o‘zgarish 
darajasi (2-rasm) sog‘lom guruhga nisbatan barcha kichik 
o‘lchovlarda statistik jihatdan sezilarli farqlarga ega bo‘ldi 
(p<0,01).

Jismoniy faoliyat ko‘lami bo‘yicha (98,6±2,3% ga nis-
batan 40,3±29,5%). Bu holat shuni ko‘rsatadiki, komor-
bidli gerpes infeksiyalari bilаn postgerpetik trigeminal 
nevralgiada og‘riqsiz qo‘zg‘atuvchining (kiyimga, suvga 
teginish va boshqalar) ta’siri bilan namoyon bo‘lgan ney-
ropatik og‘riqlar bilan bemorlarda allodiniya bemorlar 
jismoniy faoliyatiga kuchli ta‘sir qiladi.

Jismoniy faollikning pasayishi idrokiy faoliyatning pas-
ayishi bilan chambarchas bog‘liqligi aniqlanadi, uning dara-
jasi sog‘lom odamlarga nisbatan sezilarli darajada kamaydi 
(95,3±14,5% ga nisbatan 25,1±4,9%; р<0,01). Neyropatik 
og‘riqli bemorlarda SF-36 shkalasi bo‘yicha psixologik holat 
ham nazorat guruhining ma‘lumotlariga nisbatan sezilarli 
darajada pastligi aniqlandi (р<0,01). 

Postgerpetik trigeminal nevralgia bemorlar emotsion-
al holatiga ta’sir qilishini hisobga olinib, bemorlarda uning 
mavjudligi va og’irligi Gamilton xavotirni baholash shka-
lasi (HAM-A) bo‘yicha qiyosiy jihatdan baholandi. Olingan 
ma’lumotlar nazorat guruhi ma’lumotlari bilan solishtirildi.

Bemorlarning emotsional holati Gamilton xavotirni 
baholash shkalasi (HAM-A) bo‘yicha baholandi (2-jad-
val). Tekshiruv natijalariga ko‘ra sog‘lom guruhga nis-
batan xavotir darajasi yuqoriligi aniqlandi.

2-rasm. MFI-20 so‘rovnomasi bo‘yicha asteniyaning o‘zgarish darajasi, %.

Emotsional holatni baholash natijasida Gamilton 
xavotirni baholash shkalasi (HAM-A) bo‘yicha bemor-
larda kuchli xavotir aniqlandi. Tekshiruv guruhda-
gi bemorlarda o‘rtacha 20,1 ballni tashkil etdi (14 dan 
yuqori), nazorat guruhida o‘rtacha 5,0 ballni tashkil etdi. 
Shkaladagi natijalarga ko‘ra bemorlar emosional ho-
latidagi o‘zgarishlar xavotirli kayfiyat, zo‘riqish (keskin-
lik, taranglik), insomniya, depressiv kayfiyat va somatik 
motor shikoyatlarda yaqqol farqlarni ko‘rsatdi.  

Xulosa
1. Komorbidli gerpes infeksiyalari bilаn postgerpe-

tik trigeminal nevralgiada bemorlarning 76,5% hollarda 
paresteziyalar bilan birga bo‘lgan 48 bemorda (94,1%) 
neyropatik og‘riq xususiyati aniqlandi.

2. MFI-20 so‘rovnomasi bo‘yicha asteniyani bahol-
ashda, komorbidli gerpes infeksiyalari bilаn postgerpe-

tik trigeminal nevralgiada umumiy asteniya va jismoniy 
asteniyada sezilarli farqlar aniqlandi.

3. Komorbidli gerpes infeksiyalari bilаn postgerpe-
tik trigeminal nevralgiada bemorlarda sog‘lom shaxslar 
guruhiga nisbatan hayot sifati sezilarli darajada pasaya-
di, bu toshma zonasida lokalizatsiya qilingan yuqori in-
tensivlikdagi neyropatik og‘riq sindromi bilan bog‘liq.

4. Emosional holatidagi o‘zgarishlar xavotirli kayfi-
yat, zo‘riqish (keskinlik, taranglik), insomniya, depressiv 
kayfiyat va somatik motor shikoyatlarda yaqqol farqlar-
ni ko‘rsatdi. Emotsional holatni baholash natijasida 
Gamilton xavotirni baholash shkalasi (HAM-A)  bo‘yicha 
bemorlarda xavotir aniqlandi.

Neyropatik og‘riqlar bilan og‘rigan bemorlarning ha-
yot sifatini barcha shkalalarda baholash amalda sog‘lom 
odamlar guruhiga qaraganda statistik jihatdan pastro-
qdir (1-jadval) (р<0,01).

1-jadval
Shkalalar Bemorlar Sog‘lom

Jismoniy faoliyat (РР) 48,1±28,2* 80,3±13,5

Jismoniy holatga ko‘ra ishlash faoliyati (RP) 33,5±35,0* 62,50±35,8

Og‘riq intensivligi  (ВР) 22,8±13,8* 71,5±10,4

Umumiy salomatlik (GH) 58,1±6,6 66,5±9,5

Hayotiy faoliyat (VT) 40,8±18,3 56,6±15,1

Ijtimoiy faoliyat (SF) 52,0±8,6* 66,8±18,5

Hissiy faoliyat (RE) 34,9±33,7* 67,8±33,4

Ruhiy salomatlik (МН) 46,8±14,7* 57,4±14,7

Salomatlikning jismoniy komponenti 41,5±4,8 45,0±3,8

Salomatlikning ruhiy komponenti 36,1±7,8* 50,3±5,2
Izoh. * – р<0,05, guruhlar orasidagi ma’lumotlarning ishonchliligi.

Rezyume
Tadqiqotlar natijasida, gerpes guruhi viruslari bilаn 

postgerpetik trigeminal nevralgiada dermatomal lokali-

zatsiyaning kuchli neyropatik og‘riq sindromining shak-
llanishi, umumiy, jismoniy va ruhiy asteniya darajasining 
oshishi va xavotir bilan tavsiflanganligi aniqlandi.

2-jadval

Shkala punktlari
Ko‘rsatkichlar

bemorlar sog’lom

Xavotirli kayfiyat 2,5 1

Zo‘riqish (keskinlik, taranglik) 2,1 1

Qo‘rquvlar 0,7 1

Uyqusizlik (insomniya) 2,1 0

Intellektual buzilishlar 1,2 0

Depressiv kayfiyat 2 0

Somatik motor shikoyatlar (mushaklar) 2,6 0

Somatik sensor shikoyatlar (sezgi) 1,3 0

Yurak-qon tomir tizimi simptomlar 1,4 0

Nafas olish simptomlar 0,5 1

Gastrointestinal simptomlar 0,6 0

Siydik ajratish tizimi va jinsiy a’zolar simptomlari 0,7 0

Vegetativ belgilar 1,3 1

Ko‘rik paytida xulq-atvori 1,1 0

20,1 5,0

POSTGERPETIK TRIGEMINAL NEVRALGIADA 
BEMORLAR NEVROLOGIK STATUSI 
XUSUSIYATLARI
Rasulova R.P., Kuranbayeva S.R.

Maqsad: postherpetik trigeminal nevralgiya bilan 
og’rigan bemorlarning nevrologik holatini baholash. 
Material va usullar: 51 nafar bemor kuzatuv ostida 
bo’lib, ulardan 17 nafari (33,3%) erkaklar va 34 nafari 
(66,7%) ayollardir. Barcha bemorlar umumiy somatik va 
nevrologik tekshiruvdan o’tkazildi. Og’riq sindromining 
neyropatik xususiyatini aniqlash uchun PainDetect va 
DN4 so’rovnomalari ishlatilgan. Astenik kasalliklar MFI-
20 asteniyaning sub’ektiv bahosi yordamida baholandi. 
Natijalar: gerpes guruhi viruslari bilan postherpetik tri-
geminal nevralgiya dermatomal lokalizatsiyaning aniq 
neyropatik og’riq sindromining shakllanishi, umumiy, jis-
moniy va ruhiy asteniya darajasining oshishi va og’ir tash-
vish bilan tavsiflanadi. Xulosa: postherpetik trigeminal 
nevralgiya bilan og’rigan bemorlarda komorbid herpes 
infektsiyasi bilan hayot sifati sezilarli darajada kamayadi, 
bu toshma hududida lokalizatsiya qilingan yuqori inten-
sivlikdagi neyropatik og’riq sindromi bilan bog’liq.

Kalit so’zlar: gerpes guruhi viruslari, postherpetik 
trigeminal nevralgiya, nevropatik og’riq (HAM-A), ruhiy 
asteniya, tashvish.


